
ЎЗБЕКИСТОННИНГ ЖАҲОН САВДО ТАШКИЛОТИГА ҚЎШИЛИШИ 

НУҚТАИ НАЗАРИДАН ЛИБЕРАЛЛАШТИРИШ ВА ПРОТЕКЦИОНИЗМ 

НИСБАТИНИ ТАЪМИНЛАШ 

Иқтисодиѐтни модернизациялаш, миллий ишлаб чиқарувчини ҳимоя 

қилиш, жаҳон хўжалигига самарали интеграцияланиш мақсадида ташқи 

иқтисодий фаолият (ТИФ)ни тартибга солиш воситаларидан фойдаланишда 

Ўзбекистон учун уларнинг орасида жаҳон савдо ташкилоти(ЖСТ) 

тамойилларига жавоб берадиган, демак, узоқ муддатли истиқболда қўлланиши 

мумкин воситалар ҳамда бу тамойилларга зид келадиган, шу тариқа 

вақтинчалик ва чекланганлик характерига эга бўлиши мумкин бўлган 

воситаларни фарқлай олиш муҳим аҳамият касб этади. 

Ўзбекистон ЖСТ барча талабларига риоя қилиши шарт бўлмаган давр 

иқтисодиѐтни таркибий қайта қуриш ва экспортга йўналтирилган ишлаб 

чиқаришларни шакллантириш учун максимал даражада фойдаланилиши лозим. 

Бироқ, бу саъй-ҳаракатлар фақат улар халқаро савдо тизими билан низоларга 

олиб келмайдиган ҳоллардагина муваффақиятга эришиши мумкин. У ѐки бу 

келишувлар муддатини кечиктиришга йўл қўйиш мумкин, лекин уларнинг 

барбод бўлишига эмас.  

Ўзбекистон аста-секинлик билан ЖСТ аъзоси мажбуриятларини ўз 

зиммасига олади. Ушбу халқаро ташкилот томонидан кўзда тутилмаган 

воситалардан босқичма-босқич воз кеча бошлайди. Бунда миллий иқтисодиѐтга 

жиддий фойда келтира олмайдиган воситаларни имкон қадар тезроқ бекор 

қилиш ва токи улар ўз ролини охиригача ўйнамагунга қадар, таркибий қайта 

қуришга жиддий ѐрдам кўрсатиши мумкин бўлган воситалардан фойдаланишга 

ҳаракат қилиш мақсадга мувофиқ. Мос равишда, ЖСТ билан музокараларда 

ҳам Ўзбекистон учун бу давр мобайнида мамлакат соф техник талабларни 

бажарибгина қолмай, ўзгаришлар учун фойдаланиладиган ташқи савдони 

тартибга солиш элементларини босқичма-босқич қисқартириши ҳам мумкин 

бўлган ўтиш даврига эришиш зарур. 

Бундай ѐндашув Ўзбекистоннинг жаҳон иқтисодиѐтига тўлиқ 

интеграциялашувини изчиллик билан таъминлашга имкон берадиган ташқи 

савдо режимини янада либераллаштириш билан боғлиқ барча масалаларни 

комплексли ҳал этишни таъминлайди. 

Ҳозирги пайтгача Ўзбекистоннинг ЖСТга аъзо бўлиб кириши доирасида 

қуйидаги ишлар бажарилган. 

1994 йилдан бошлаб Ўзбекистон ЖСТ кузатувчиси мақомига эга бўлиб, 

бу ташкилотга аъзо бўлиб кириш учун ариза берган. ЖСТ Бош кенгашининг 

1995 йил январь ойидаги қарори билан Ўзбекистоннинг ЖСТга аъзо бўлиб 

кириши бўйича Ишчи гуруҳ ташкил этилди. 1998 йилнинг сентябрь ойида 

ЖСТга Ўзбекистон ташқи савдо режими бўйича Меморандум тақдим этилди. 

1998 йил ҳукумат қарори (14.12.98й. 520-сонли ВМҚ)  ташкилотга аъзо 

бўлиб кириш жараѐнида вазирликлар ва идоралар фаолиятини 

мувофиқлаштиришни амалга оширувчи ЖСТ билан ишлаш бўйича 

Идоралараро комиссия ташкил этилди. 2003 йилнинг декабрида комиссия 

йиғилишининг якунлари бўйича аъзо бўлиб кириш бўйича икки томонлама ва 

кўп томонлама музокаралар ўтказиш учун ҳам, ЖСТ қоидаларига мувофиқ 

миллий қонунчиликка қўшимча ва ўзгаришлар киритиш бўйича таклифлар 

тайѐрлаш учун ҳам зарур ҳужжатларни тайѐрлаш бўйича ишларни бажарадиган 

ЖСТ билан ишлаш бўйича кичик Кенгаш ташкил этиш ҳақида қарор қабул 

қилинди. 

Ишчи гуруҳнинг 4 та йиғилиши бўлиб ўтди. Ўзбекистоннинг ЖСТга 

аъзо бўлиб кириши бўйича Ишчи гуруҳнинг 1-йиғилиши 2002 йилнинг 17 

июлида Женева шаҳрида бўлиб ўтди, унинг давомида ташқи савдо режими 

бўйича Меморандум муҳокама қилинди. АҚШ, ЕИ, Австралия, Янги Зеландия, 

Корея унга ѐзма равишдаги саволлар жўнатдилар. 

Аъзо бўлиб кириш жараѐнига мувофиқ ЖСТга Ишчи гуруҳ йиғилиши 

якунлари бўйича ЖСТ аъзоларининг саволларига жавоблар; савдода техник 

тўсиқлар ва санитария ва фитосанитария чораларини қўллаш бўйича 

кўргазмали материаллар назорат рўйхатлари; интеллектуал мулк 

ҳуқуқларининг савдо жиҳатлари бўйича ахборот жўнатилди. 

Ўзбекистоннинг Жаҳон савдо ташкилотига (ЖСТ) аъзо бўлиб кириши 

ҳақидаги музокараларнинг ахборот босқичи якунлангач, ЖСТга аъзо-

мамлакатлар Ўзбекистоннинг божхона тарифларига нисбатан дастлабки 

таклифлари билан танишиб чиқдилар. Ишчи гуруҳларнинг тўртта йиғилиши 

ўтказилди. Ўзбекистоннинг аъзо бўлиб кириши шартлари бўйича маслаҳатлар 

(икки томонлама ва кўп томонлама) бошланди. Ташкилотга қўшилишга 

тайѐргарлик асосий босқичида олдинда турган бўлиб, унинг давомида ЖСТ 

манфаатдор аъзо-мамлакатлари билан икки томонлама асосда бу 

мамлакатларнинг Ўзбекистон ички бозорига кириши бўйича Ўзбекистоннинг 

муайян мажбуриятлари келишиб олинган. Шу аснода биз учун энг қулай 

шароитларда Жаҳон савдо ташкилотига аъзо бўлиб кириш имкониятлари 

қандай эканлиги ва тариф мажбуриятлари бўйича музокараларнинг ҳал қилувчи 

босқичида Ўзбекистон қайси позицияларни эгаллаши лозимлигини 

аниқлаштириб олиш муҳим аҳамиятга эга. 

Шуни ҳам эслатиб ўтиш жоизки, тарифга оид ѐн беришлар бўйича 

музокаралар давомида ташқи иқтисодий фаолият товар номенклатурасининг 

ҳар бир позицияси (уларнинг сони 11 минг атрофида) бўйича «боғланадиган» 

позициялар мувофиқлаштирилиши лозим, мослашув даврида Ўзбекистон 

тарифларни улардан юқори кўтармаслик мажбуриятини ўз зиммасига оладиган 

киришга оид божхона божларининг энг юқори чегарасини («шифт») аниқлаб 

олиш зарур. 

Бундай «боғланиш» даражалари ҳозирда амал қилаѐтган импорт божлари 

ставкаларига тўғридан-тўғри дахлдор бўлмайди. Бироқ уларнинг роли ўта 

муҳим аҳамиятга эга, моҳиятан улар истиқболдаги даврда Ўзбекистоннинг 

тариф сиѐсати сиртқи кўринишини ва маҳаллий ишлаб чиқарувчини 

мослашувчан протекционистик ҳимояси учун ўзига хос захирани 

шакллантиради. Бу нуқтаи назардан контрагент-мамлакатларнинг бозорга 

кириш учун қулай шароитларни қўлга киритиш мақсадида «боғланадиган» 

позициялар бўйича тарифлар даражасини ҳар томонлама пасайтиришга 

интилиши тушунарлидир. 

Ўзбекистон стратегияси ЖСТга қўшилиш бўйича ўтиш даврида объектив 

жиҳатдан қарама-қарши бўлиши, ўз ички бозорини импортчилар 

экспансиясидан имкон қадар максимал ҳимоя қилиши, иқтисодиѐтни 

модернизация қилиш ва шу асосда унинг рақобатбардошлигини ошириш учун 

вақт ютиши лозим. 

Турли мамлакатлар томонидан фойдаланиладиган импорт тарифлари 

тизими тариф божлари ранг-баранглиги катталигини намойиш этади, улар 

қаторида келгуси таҳлил вазифалари нуқтаи назаридан конвенцион ва 

мустақил, адвалор, ўзига хос ва аралаш божлар алоҳида қизиқиш уйғотади. 

Конвенцион божлар ўзаро савдо битимлари, жумладан, Тарифлар ва савдо 

ҳақида Бош битим (ГАТТ) билан боғланган мамлакатларга нисбатан қўлланади, 

айнан улар ЖСТ режими доирасида амал қилади, мустақил божлар эса бошқа 

мамлакатлар учун қўлланади. Адвалор божлар олиб кириладиган товарлар 

божхона қийматининг фоизида белгиланади, ўзига хос божлар импорт 

қилинадиган товарларнинг натурал (табиий) ҳажмига боғлаган ҳолда (кўпинча 

евро ѐки долларда) ҳисоблаб чиқилади, аралаш божлар эса адвалор ва ўзига хос 

божларнинг уйғунлашувини акс эттиради. Ўзига хос ва аралаш божлар одатда 

тарифларнинг энг авж ставкаси – импорт учун энг юқори божхона тўсиқларини 

шакллантиришини ѐдга олиш ортиқча бўлмайди. 

Миллий иқтисодиѐтда тариф тўсиқлари даражасини умумлаштирувчи 

баҳолаш учун ўртача арифметик ва ўртача ўлчанган божхона тарифи 

кўрсаткичлари фойдаланилади. Бу кўрсаткичларнинг дастлабкиси барча тариф 

ставкаларининг ўртача арифметик кўрсаткичи кўринишида ҳисоблаб чиқилади 

ва импорт божхона тўсиқлари расмий даражасини белгилайди. Ўртача ўлчанган 

тарифга келадиган бўлсак, унинг номидан ҳам кўриниб турибдики, у амалдаги 

импорт ҳажмий ва структуравий кўрсаткичларига боғлаган ҳолда ҳақиқатда 

ундириладиган импорт божлари ҳажмига асосланади. 

Ўрта муддатли даврда анча аҳамиятга эга бўлган муаммо – 

Ўзбекистоннинг ЖСТга аъзо бўлиб кириши ҳақидаги музокаралар уларнинг 

боришини реалистик баҳолаш асосида давом этишидир. Вазият шундайки, яқин 

вақт ичида бунинг рўй бериши амримаҳол. Биринчидан, Ўзбекистоннинг кўриб 

чиқиш босқичида бўлган тарифлар бўйича таклифлари ЖСТни қониқтирмайди 

ва музокаралар муддатида импорт режимини тўхтатиш ва ставкалар «авжини 

кесиш»ни талаб қилинади. Иккинчидан, ЖСТ ривожланаѐтган 

мамлакатларнинг ЖСТга аъзо бўлиб кириш шартларига таъсир этиши мумкин 

бўлган, уч йил муддатга ҳисоблаб чиқилган минг йиллик Раунди – савдо 

музокаралари Доха раундини якунлайди. 

Бизнингча, ЖСТга қўшилиш – Ўзбекистоннинг жаҳон хўжалик 

алоқаларига янада интеграциялашувининг зарурий шартидир. Бироқ бу 

ташкилотга нима қилиб бўлса ҳам аъзоликка эришишдан маъно бўлмаса керак. 

ЖСТга аъзо бўлиб киришнинг ўзи алоҳида бир мақсад бўлмаслиги лозим, 

ЖСТга аъзо бўлиб кириш вақти эмас, балки ЖСТга аъзо бўлиб кириш 

шартлари муҳим. ЖСТ билан музокараларни давом эттирган ва Мингйиллик 

Раундида кузатувчи сифатида иштирок этган ҳолда вақтдан маҳаллий ишлаб 

чиқарувчиларнинг рақобатбардошлигини ошириш ва ички бозорнинг алоҳида 

секторлари ҳимоясини кучайтириш учун фойдаланиш лозим (ҳимоя чоралари 

ҳақида қуйироқда гапириб ўтилади). 

Ўз-ўзидан, музокаралар учун яқин йилларга давлат структуравий 

сиѐсатининг устуворликлари ҳамда импортни тартибга солиш механизмини 

такомиллаштириш ва экспортни қўллаб-қувватлаш дастури, жумладан, 

интеллектуал меҳнат маҳсулотлари ва хизматлари ҳақида яққол тасаввурга эга 

бўлиш лозим. Бундай тасаввурларга таянган ҳолда жаҳон савдо ҳамжамиятига 

қўшилиш мақсадида йўл қўйиши мумкин бўлган ѐн беришлар чегарасини аниқ 

белгилаш мумкин. Шунингдек, товарлар ва хизматлар айирбошлашни тартибга 

солишнинг миллий ва халқаро меъѐрларини яқинлаштириш йўлидаги ҳар бир 

қадамдан умумий самарани (фойда ва йўқотишлар) батафсил ҳисоблаб чиқиш 

ҳам ортиқча бўлмасди. 

Мутахассислар орасида ЖСТга аъзо мамлакатлар бозорларининг очиқлик 

даражаси юқори эканлиги ҳақида фикр кенг тарқалган бўлиб, бунда уларнинг 

тариф тўсиқлари ўртача даражаси анъанавий равишда 5-7 % атрофида 

баҳоланади. Айнан шу даража кўриб чиқилаѐтган ташкилот мамлакатлари ички 

бозорларининг ҳимояланганлик ўртача даражасини ва ЖСТ тўлақонли аъзоси 

бўлиши учун ҳаракат қилаѐтган мамлакат айнан унга қараб йўналиш олиши 

лозимлигини белгилаб беради. 

ГАТТ Уругвай раундидан сўнг иштирокчи мамлакатларда тайѐр 

маҳсулотларга ўртача ставкалар четдан олиб кириладиган хомашѐга худди 

шундай ставкалардан қарийб саккиз баравар ортиқ бўлди. Реал божхона 

тўсиқлари бўйича баҳолашда (ўртача ўлчанган тариф бўйича) ушбу фарқ янада 

каттароқ бўлиб чиқади: масалан, АҚШда у 28 бараварга, ЕИ мамлакатларида 30 

бараварга етади, Россияда амалдаги ставкалар бўйича хомашѐ ва тайѐр 

маҳсулотлар ўртасидаги фарқ 2,4 барварни ташкил этади. Товарларнинг 

сезиларли қисми ЕИ мамлакатларга ҳеч қандай божларсиз олиб кирилиши, 

яъни бундай товар позицияларининг тахминан 1,1 минтгаси (яъни ТИФ ТН 

позицияларининг 10%и) нолинчи ставкаларга эга эканлигининг ажабланарли 

жойи йўқ. Аксарияти бу хомашѐ ѐки қайта ишлаш даражаси паст маҳсулотлар 

бўлиб, ўз-ўзидан тушунарлидир. «Ташкиллаштирилган» савдо режимининг 

кўплаб саноати ривожланган иштирокчи мамлакатлари диверсификацияланган 

хомашѐ базасига эга эмас (қишлоқ хўжалиги хомашѐсини истисно қилганда, 

ички бозор тўлалигича «ѐпиқ») ва улар бирламчи хомашѐни олиб кириш учун 

максимал даражада қулай режимни таъминлашга интилади
1
. 

Ички бозорнинг импортдан энг қаттиқ ҳимоя қилинадиган секторларига 

                                                           
1
 http://institutki2008.ru/Kupcam-speshka-ne-k-licu.html 



“Иқтисодиёт ва инновацион технологиялар” илмий электрон журнали. № 4, май, 2012 йил 

5 
 

келадиган бўлсак, ЖСТга аъзо бўлган мамлакатларнинг кўпчилигида бу 

биринчи навбатда, қишлоқ хўжалиги маҳсулотлари ва озиқ-овқат маҳсулотлари 

ҳисобланади. 

Бошқача қилиб айтганда, қишлоқ хўжалиги маҳсулотлари билан савдони 

тартибга соладиган ЖСТ қоидалари ҳозирги пайтгача амалда 

либераллаштирилмаган. Ўз навбатида, «ташкиллаштирилган» савдо 

ҳудудидан ташқаридаги мамлакатларга нисбатан қўлланадиган мустақил 

ставкалар амалда ғарб бозорларига импортнинг йўлини ѐпиб қўяди. 

Иш озиқ-овқат бозорларини қаттиқ ҳимоя қилиш билан чегараланиб 

қолмайди. ЖСТга аъзо-мамлакатлар саноат маҳсулотлари бозорларининг айрим 

сегментлари ҳам, айниқса, четдан олиб кириладиган қайта ишлаш даражаси 

юқори бўлган маҳсулотларга нисбатан, бунда нафақат катта бож тўсиқлари, 

балки тартибга солишнинг нотариф усуллари билан ҳам, импорт учун 

«ѐпилади» 

АҚШда саноат маҳсулотлари бозорларини «авж» тарифлар билан ҳимоя 

қилиш кенг қўлланади, ЕИ мамлакатларида тўқимачилик маҳсулотлари,  

кийим-кечак, автомобиллар ва айрим юқори технологияли товарлар билан 

ифодаланадиган ички бозор секторлари энг катта тариф тўсиқлари билан 

ҳимояланади. Ўртача ўлчанган ва ўртача арифметик ставкалар ўртасидаги 

фарқнинг катталиги ЖСТга аъзо-мамлакатлар алоҳида бозорлари ҳимоясининг 

«қаттиқлиги»ни. 

Бу энг оммавий импорт турлари экспансиясидан ҳимоя қилиш мақсадида 

ўзига хос ва аралаш божлар кўринишида ҳисоблаб чиқиладиган «авж» 

тарифларини қўллаш натижасидир. 

Юқорида баѐн қилинганлардан хулоса қилиб, Ўзбекистон кўплаб товар 

позициялари бўйича ЖСТ аъзо-мамлакатлар билан таққослаганда ички бозорга 

хорижий товарлар кириб келиши борасида эркинроқ режимни ифодалайди деб 

тасдиқлаш мумкин. Ҳисоб-китоблар шуни кўрсатадики, Ўзбекистонда амал 

қилаѐтган ставкалар масалан, ЕИ мамлакатларида қўлланаѐтган конвенцион 

бож ставкаларидан ТИФ ТН камида 3 мингта позицияси бўйича пастроқдир 

(бунинг ярмидан кўпи саноат маҳсулотларига тўғри келади)
2
. 

Бундан ташқари, ушбу нуқтаи назардан Беркли университети қошидаги 

Haas бизнес-мактаби иқтисодиѐт профессори Эндрю Роуз «Устунликларсиз 

клуб картаси»
3
 мақоласида жуда қизиқарли бир фикрни билдириб ўтди. У 

далиллар билан асосланган шундай фикр билдирдики, ЖСТ ҳақиқатда савдони 

либераллаштиришининг ҳеч қандай очиқчасига ишончли исботлари йўқ. 

Аниқроқ қилиб айтганда, ЖСТга қўшилаѐтган ѐки уни аъзоси саналган 

мамлакатларда ва қолган мамлакатларда ташқи савдони тартибга солиш 

жиддий фарқ қилмайди.  

Бу кашфиѐт икки сабабга кўра муҳимдир. Биринчидан, ЖСТ 

вазифаларидан бири савдони либераллаштириш ҳисобланади. Иккинчидан, бу 

структура муваффақиятли ишлайди деб ҳисоблаш қабул қилинган. 

Шундай қилиб, ЖСТ ташқи савдони либераллаштиради деган фикр 
                                                           
2
 Тадқиқиотчи томонидан ишлаб чиқилган. 

3
 Эндрю Роуз. «Клубная карта без преимуществ»// Ведомости. 12.11.2002 

жиддий шубҳа остига олинади. ЖСТга аъзо мамлакатлар томонидан кўп 

ҳолларда ҳаттоки бу ташкилот қатнашчиси бўлмаган мамлакатлардан ҳам 

кўпроқ даражада фойдаланиладиган протекционизм сиѐсати яққол ўз исботини 

топади. Ва буни ЖСТга қўшилиш нуқтаи назаридан Ўзбекистон ташқи савдо 

сиѐсатини асослаб беришда ҳисобга олмаслик мумкин эмас. 

Оқилона протекционизм сиѐсати юритишга амалий эҳтиѐж 

Ўзбекистоннинг ЖСТга аъзо бўлиб кириш муаммосига янгича назар ташлашга 

мажбур қилади. Албатта, бу ташкилотга тўла ҳуқуқли аъзолик Ўзбекистонга 

жаҳон савдосини кўп томонлама тартибга солиш қатнашчиси бўлиш 

имкониятини беради ва маҳаллий товарларнинг бошқа мамлакатлар 

бозорларига ҳаракатланиши йўлидаги жиддий тўсиқларни олиб ташлашга 

ѐрдам беради. Шу сабабдан ЖСТга аъзо бўлиб кириш зарурати умуман олганда 

тортишувларга сабаб бўлмайди. 

Шу билан бирга, ушбу ташкилотга қўшилишнинг муайян шартлари чуқур 

ўрганиб чиқишни талаб этади. ЖСТга тезроқ аъзо бўлиб кириш тарафдорлари 

Ўзбекистон ЖСТ қоидаларидан истиснолар ва маълум бир имтиѐзлар олиши 

мумкинлигига умид қиладилар. 

Мазкур муаммога бошқа бир нуқтаи назар шундан иборатки, музокаралар 

жараѐнини давом эттирар экан, музокаралар даврини селектив инвестицион 

сиѐсат юритиш ва иқтисодиѐтни мустаҳкамлаш, саноат товарлари 

рақобатбардошлигини ошириш учун фойдаланган ҳолда ЖСТга аъзо бўлиб 

киришни бироз кечиктириш лозим. Ушбу нуқтаи назар тарафдорлари ўз 

позицияларини биринчи навбатда, ЖСТга қўшилиш билан Ўзбекистон божхона 

тарифини пасайтириш, божхона тўловлари бўйича имтиѐзларни бекор қилишга 

мажбур бўлади, натижада бозорнинг янада очиб берилиши, корхона ва 

тармоқларнинг бир қисми банкротга учраши ва ижтимоий вазиятнинг 

ўткирлашувига олиб келади, бу эса ЖСТга аъзоликдан олинадиган фойда билан 

таққослаб бўлмайдиган оқибатларга олиб келади деган фикр билан 

асослайдилар. 

Шуни ҳам таъкидлаш жоизки, Ўзбекистон икки томонлама асосда барча 

асосий савдо ҳамкорлари (46 мамлакат, жумладан, ЖСТ аъзолари) ва МДҲ 

давлатларининг 11 таси билан мумкин қадар қулайликлар яратиш режимига 

эга. Ўзбекистон Республикаси товар айланмасининг 97 фоизи ушбу 

мамлакатларнинг биргаликдаги улушига тўғри келади
 4

. Ушбу нуқтаи назардан 

ЖСТга аъзо бўлиб кириш давлатнинг ташқи савдони тартибга солиш 

масалаларига аралашувини қисқартириш ва оқибатда, ички бозорга киришни 

соддалаштиришга кўпроқ даражада хизмат қилади. 

Бизнинг фикримизча, мазкур босқичда ҳеч бўлмаганда миллий ишлаб 

чиқариш ва бозорни ўртача протекционистик ҳимоя қилиш учун мавжуд барча 

имкониятлардан фойдаланиб, ЖСТга аъзо бўлиб киришни тезлатиш зарур. 

ЖСТга қўшилиш – мамлакатнинг жаҳон хўжалиги алоқалари тизимига 

интеграцияси динамикасининг юқорилиги, ғарб бозорларини маҳаллий 

маҳсулотлар учун «очиш» ва мамлакат саноати рақобатбардошлигини ошириш 
                                                           
4
 Ҳисоб-китоблар диссертант томонидан Ўзбекистон Республикаси Давлат статистика қўмитаси материаллари 

асосида ишлаб чиқилган. 

зарурати билан асосланадиган объектив жараѐндир. Миллий иқтисодиѐтнинг 

қиѐсий устунликларини амалга ошириш вазифаларининг муқобил вариантларга 

эга эмаслиги нуқтаи назаридан айнан ушбу ошириш салоҳияти, миллий 

ихтисослашувнинг рақобатбардошли ишлаб чиқаришларини ривожлантириш 

имконияти – Ўзбекистон ЖСТга аъзо бўлиб киришдан оладиган асосий фойда 

мана шулардир. 

Албатта, бу қадам иқтисодиѐтга, ташқи иқтисодий алоқаларни бошқариш 

усуллари ва жаҳон ҳамжамияти билан ўзаро алоқалар характерига катта таъсир 

кўрсатади. Бироқ таъсир албатта бир маъноли бўлмайди. Аввало, бизнинг 

ЖСТга аъзолигимиз фойдалилиги ҳақидаги тезисни аниқлаштириб, 

қуйидагиларни қайд этмаслик мумкин эмас. 

Биринчидан, энг йирик ва нуфузли халқаро иқтисодий ташкилотлардан 

бирининг аъзосига айлангач, Ўзбекистон жаҳон ташқи савдо алоқаларининг 

янги шаклларига киришишдан ташқари ўз манфаатларини ҳисобга олган ҳолда 

уларни ривожлантиришда ҳам иштирок этиш имкониятини қўлга киритади. 

Иккинчидан, маҳаллий экспортчи ва импортчилар ГАТТ, ГАТС ва 

ТРИПС каби битимларга таянадиган унификацияланган ҳар қандай маконга 

кириш имконига эга бўлади, жумладан, ГАТТ/ЖСТ тамойиллари ва чоралари 

билан кафолатланадиган бошқа давлатларда халқаро-ҳуқуқий ҳимоя ҳуқуқини 

(улар билан савдода мумкин қадар қулайликлар яратиш режимидан 

фойдаланиш билан бирга) қўлга киритади. Аниқроқ қилиб айтганда, 

Ўзбекистон қуйидагилардан юридик жиҳатдан ҳимоя қилинади: 

1) хорижий давлатларнинг дискриминацион ички солиқлар, акцизлар ва 

божхона йиғимлари, товарлар транзити чекловлари қўллаши;  

2) савдодаги техник тўсиқлар бутун мажмуидан фойдаланишнинг 

дискриминацион шакллари (техник ва бошқа меъѐр ва стандартлар, 

сертификация қоидалари ва б.); 

 3) ташқи савдо фаолияти қатнашчиларининг экспорт ва импорт 

операцияларига нисбатан бошқа савдо-иқтисодий воситаларни қонунсиз 

қўллаш. 

Учинчидан, хорижий ҳамкорлар билан савдода маҳаллий экспортга 

тарифга оид ва нотариф тўсиқлар салбий таъсири кескин сусаяди. Бунда ЖСТ 

музокаралар «пакетли усули»дан фойдаланишга имкон беради. Тарифларни 

қисқартириш масаласи бўйича музокараларнинг якуний натижалари барча 

келишув ва битимларни ўз ичига оладиган пакет кўринишида 

расмийлаштирилар экан, музокараларнинг айрим қатнашчилари келишувлар 

бутун тўплами бўйича сўровлар ва ѐн беришлар мувозанатини сақлаган ҳолда 

йўналишлардан бири бўйича кўпроқ ва бошқаси бўйича камроқ ҳажмда 

мажбуриятларни ўз зиммасига олиши мумкин. Ўзбекистон учун бу алоҳида 

аҳамиятга эга, чунки у маҳаллий товарларга божхона божларининг 

пасайтирилишига жавобан хорижий ҳамкорларга ўзининг тарифга оид ѐн 

беришларига мослашувчанроқ ѐндошиш имконини беради. 

Тўртинчидан, Ўзбекистоннинг халқаро ишлаб чиқариш кооперациясига 

ва халқаро ишбилармонлик ҳамкорлигининг бошқа энг илғор шаклларига 

қўшилиши учун қулай шарт-шароитлар пайдо бўлади. Бу ерда ўзаро алоқа 

қилиш усуллари бой тўплами, жумладан, қўшма корхоналар таъсис этиш ва 

биргаликдаги тадқиқотлар, интеллектуал мулкни ишлаб чиқариш ва сотув, 

айирбошлаш ҳақидаги хулосалар мавжуд. Ўзбекистон учун айниқса, мамлакат 

ҳудудида жойлашган ва янги иш ўринлари яратишдан ташқари иқтисодиѐтнинг 

янада ривожланиши учун асосларни таъминлайдиган саноат корхоналари ва 

тадқиқотчилик ташкилотлари барпо этилиши жалб этувчан ҳисобланади. 

Кооперацион алоқалар юқори мослашувчанлик даражасига эга, улар қўшма 

инвестицион лойиҳалар қатнашчилари хавфсирайдиган «сувости тошлари» 

холи бўлиб, масалан, чет эл инвестицияси иштирокидаги корхоналар билан 

таққослаганда «чет мотивлар»дан кўпроқ тозаланган ҳамкорликнинг ўзига хос 

шаклини ифодалайди. 

Кооперацион алоқаларга қўшилиш – жаҳон ишлаб чиқариш жараѐнига 

киришиш ва шу асосда маҳаллий саноатнинг ташқи иқтисодий фаолиятга 

йўналтирилган (юқори технологиялар, хизматлар ва ҳ.к. билан боғлиқ) янги 

истиқболли секторларини ривожлантиришнинг энг ишончли усулидир. Шу 

боисдан ЖСТга аъзолик мамлакатларга ташқи муҳитдан алоҳида бўлиб 

ажралиб воситасида эмас, балки ўзгарувчан шароитларга мослашувчанлик 

даражасини ошириш йўли билан ноқулай жаҳон хўжалиги таъсирига ўз 

боғлиқлигини пасайтириш потенциал имкониятитга эга бўлади. Иқтисодиѐт 

ривожланишининг ўтиш даврида чеклов характерига эга бўлган маълум бир 

танлаш хусусиятига асосланган чоралар ҳам ЖСТ чора-тадбирлари 

структурасига зид келмайди. 

Бешинчидан, замонавий ишлаб чиқариш ва бошқарув технологиялари 

импортининг имкониятлари кенгаяди, маҳаллий саноат корхоналарининг 

акцияларини харид қилиш, инвестицион лойиҳаларни хусусий кредитлаш, 

тўғридан-тўғри инвестициялаш шаклида хорижий капиталнинг Ўзбекистонга 

оқими кучаяди. 

Олтинчидан, ташқи савдодаги низолар ва тортишувларни реал ҳуқуқий 

асосларда ҳал қилиш шароитлари яхшиланади, «савдо урушлари»нинг олдини 

олиш кафолатлари ишончлироққа айланади. ГАТТ/ЖСТ доирасида низоли 

вазиятлардан чиқиб кетишнинг муросали йўлларини излаш ва маслаҳатлар 

механизми қирқ йилдан ортиқ муддат давомида ривожланиб келди. Бу 

механизм, хусусан, савдо чораларининг ғайриқонуний қўлланиши, 

антидемпинг воситалардан адолатсиз фойдаланиш каби мураккаб масалалар 

бўйича ечим топишга имкон беради. 

Бироқ ЖСТга қўшилиш фақат ютуқларга эга бўлишни ваъда қилмайди. 

Ўзбекистоннинг ушбу ички бозорни очиш ташкилотига аъзо бўлиб кириши 

билан боғлиқ ҳолатларда муқаррар бўлган йўқотишлар қандай? 

Маълумки, импорт божларини пасайтириш – исталган миллий 

иқтисодиѐт, айниқса, шаклланиш босқичини бошидан ўтказаѐтган иқтисодиѐт 

учун жуда оғриқли жараѐн ҳисобланади. Маҳаллий ишлаб чиқаришларнинг 

рақобатбардошлик даражаси жуда пастлигини эътиборга олиб, ички бозорнинг 

тез очилиши хорижий товар ишлаб чиқарувчилар экспансиясининг кескин 

кучайишига олиб келадигина эмас, балки бундан келиб чиқадиган барча, 

жумладан, ижтимоий оқибатлар билан биргаликда маҳаллий саноатнинг бир 

қатор (аввало, депрессив) тармоқлари мавжудлигининг ўзини шубҳа остига 

қўяди. 

Фискал муаммонинг кучайиши ҳам мумкин. Импорт божхона тўловлари 

бугунги кунда – бюджет тушумларининг энг кўп «тўпланадиган» тури бўлиб, 

умуман олганда солиқ интизоми пастлигини ҳисобга олиб, яқин истиқболда 

бюджетга божхона тўловлари пасайишини компенсациялаш анча қийин бўлади. 

ГАТТ/ЖСТ битимлари доирасида рўй бераѐтган жараѐнларни ўсиб 

бораѐтган жаҳон савдосини либераллаштириш томон ҳаракат билан айнан бир 

деб қараш урушдан кейинги даврда амалда умумий ҳодисага айланди. Бироқ, 

ташқи савдо сиѐсатини ислоҳ қилишнинг норматив янгиликлар киритишни бир 

томонлама тартибда ѐки минтақавий савдо битимлари доирасида амалга 

оширишни назарда тутадиган муқобил механизмлари ҳам мавжуд. Муқобил 

вариантлар ҳақида нималарни айтиш мумкин? Бир томонлама 

либераллаштириш (ѐки, кенгроқ, бир томонлама тартибда ўтказиладиган савдо 

сиѐсати ислоҳоти) – ҳам назарий, ҳам эмпирик иқтисодий тадқиқотларнинг 

анъанавий объектидир.  

Иқтисодиѐти ўтиш даврида бўлган барча мамлакатларда (нафақат собиқ 

социалистик мамлакатлар, балки XX асрнинг 60-70-йилларида импорт ўрнини 

тўлдирадиган саноатлаштириш стратегиясига амал қилган ривожланаѐтган 

мамлакатларда ҳам) либераллаштириш сари дастлабки қадамлар бир томонлама 

қарорлар қабул қилиш билан у ѐки бу тарзда боғлиқ бўлди. Ислоҳотларни бир 

томонлама ўтказиш савдо сиѐсати соҳасида мамлакат тўлиқ суверенитетини 

назарда тутади, бу эса унинг нуқтаи назаридан кўнгилдаги мақсадларга 

эришишнинг оптимал саналган усулларини танлашда ҳукуматнинг «қўлини 

ечиб юборади» (ҳукуматга кенг йўл очиб беради). 

Савдо сиѐсатини шакллантиришнинг кўп томонлама минтақавий ва 

глобал механизмлари ўзи билан қандай янгиликлар олиб келади? Энг муҳими, 

улар халқаро миқѐсда қарорлар қабул қилишни мувофиқлаштириш учун мос 

келувчи соҳада миллий суверенитетнинг сезиларли даражада чекланишини 

кўзда тутади. Кўп томонлама механизмларнинг икки тури ўртасидаги 

тафовутларни иқтисодий сиѐсатни мувофиқлаштириш таҳлили қуйидаги 

схемаси доирасида ўрганиш қулайдир.  

Бир томондан, мувофиқлаштириш иштирок этувчи томонлар учун муҳим 

қизиқиш уйғотадиган муайян масалалар бўйича музокаралар ѐки белгиланган 

доирадаги муаммолар бўйича томонларнинг позицияларини келишиб олиш 

(қоидалар асосида мувофиқлаштириш) ва тортишувли масалаларни ҳал қилиш 

қоидаларини қайд этувчи маълум бир базавий битим натижасига айланиши 

мумкин. Бошқа томондан, мувофиқлаштириш турларини мақсадлар бўйича 

таснифлаш мумкин.  

Суверен давлатлар ҳукуматлари учун бундай мақсадлар ѐки самарали ва 

барқарор халқаро иқтисодий режимни қўллаб-қувватлаш (режимли 

мувофиқлаштириш), ѐки ички иқтисодий устуворликларни амалга ошириши 

(оптимизацион мувофиқлаштириш) мумкин. Буларнинг кейингиси ҳукумат 

миллий иқтисодиѐтнинг фаолият юритиш кўрсаткичларини 

оптималлаштиришини асло кўзда тутмайди. Гап унинг ўз манфаатларини ҳам, 

уни қўллаб-қувватловчи сиѐсий кучлар манфаатларини ҳам ҳисобга оладиган 

ўзининг мақсадли функциясини максималлаштиришга интилиши ҳақида 

боради. Бошқача қилиб айтганда, у мавжуд иқтисодий ва сиѐсий чекловлар 

шароитларида ушбу мақсадли функция учун «оптимум нуқтаси»ни излайди. 

Режимли мувофиқлаштириш эса, аксинча, миллий давлатлар ҳукуматлари 

жаҳон хўжалигининг олға қараб ривожланиши учун шароитларни 

таъминлайдиган либерал халқаро иқтисодий режим барпо этиш (ѐки қўллаб-

қувватлаш) учун кўрсатилган оптимизация стратегиясига амал қилишдан бош 

тортишини (ҳеч бўлмаса маълум маънода) назарда тутади. 

Мамлакат учун умумий иқтисодий зиѐн етказиш хавфини туғдирадиган 

салбий натижаларга келадиган бўлсак, улар қуйидаги каби омиллар билан 

боғланади: 1) маҳаллий корхоналар хўжалик фаоллигининг йўқотилиши ва 

бундан келиб чиққан ҳолда импортчиларнинг кучли рақобат босими 

натижасида ишлаб чиқаришларнинг тўхтатилиши, банкротга учраши ва 

тугатилиши; 2) импорт маҳсулотларга талабнинг қайта йўналиши ва маҳаллий 

ўхшаш товарларга талабнинг қисқариши; 3) тариф ҳимояси даражасининг 

умумий пасайиши натижасида ва импорт томонидан рақобат таъсири остида 

бир қатор маҳаллий ишлаб чиқаришларнинг барбод бўлиши 

(муваффақиятсизликка учраши) оқибатида бюджетга солиқ тушумларининг 

қисқариши; 4) ижтимоий ва инвестицион харажатлар ўсиши, жумладан, 

рақобатбардош бўлмаган ишлаб чиқаришлар йўналишини ўзгартириш, 

ишсизликнинг ўсишини тўхтатиб туриш ва мос келувчи нафақалар тўлаш 

зарурати туфайли ички бозорда рақобатнинг кучайиши; 5) мамлакатнинг 

инвестицион имкониятлари, жумладан, марказлашган инвестициялаш линияси 

бўйича қисқариши. 

Бундай шароитларда Ўзбекистоннинг ЖСТга аъзо бўлиб кириш 

масалалари бўйича Олий Мажлисда махсус комиссия ташкил этиш фойдадан 

холи бўлмасди. Комиссия икки ѐқлама вазифани бажариши мумкин бўларди. 

Биринчидан, ҳукумат режасининг профессонал, комплексли ва холис 

таҳлилини ташкил қилиш унга мос келувчи тузатишлар киритишга имкон 

беради. Иккинчидан, Ўзбекистоннинг ЖСТга аъзо бўлиб кириши ҳақидаги 

музокаралар бўйича ҳукумат комиссияси билан ўзаро алоқада олиб борилаѐтган 

ишларда ошкораликни таъминлаш, қарорлар ишлаб чиқиш жараѐнига барча 

манфаатдор хўжалик структуралари ва илмий ташкилотларни, шунингдек, 

сиѐсий ва жамоатчилик доираларини жалб қилиш, шу тариқа бир томонлама 

тармоқ лоббиси имкониятларини истисно қилиш. 


